
Abbozz tal-14 ta’ Mejju 2019

REGOLAMENT
TAL-MINISTRU GĦAD-DIĠITALIZZAZZJONI[footnoteRef:1]) [1: )	Il-Ministru għad-Diġitalizzazzjoni jmexxi d-dipartiment tal-kompjuterizzazzjoni tal-gvern skont l-§ 1(2) tar-Regolament tal-Prim Ministru tal-20 ta’ April 2018 dwar il-kamp ta’ applikazzjoni speċifiku tal-attivitajiet tal-Ministru għad-Diġitalizzazzjoni (Ġurnal tal-Liġijiet, il-punt 761).] 

ta’ [data] [xahar] [sena]
dwar ir-rekwiżiti tekniċi u operazzjonali għal riċevituri diġitali [footnoteRef:2]) [2: )	In-notifika ta’ dan ir-Regolament saret lill-Kummissjoni Ewropea fi ……, taħt in-Nru …., skont l-§ 4 tar-Regolament tal-Kunsill tal-Ministri tat-23 ta’ Diċembru 2002 dwar il-mod li bih tiffunzjona s-sistema tan-notifika nazzjonali tal-istandards u l-funzjonijiet tal-atti legali (Ġurnal tal-Liġijiet, il-punt 2039 u tal-2004, il-punt 597), li jimplimenta d-dispożizzjonijiet tad-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika (ĠU UE L 241, tas-17 ta’ Settembru 2015, p. 1).] 

Bis-saħħa tal-Artikolu 132(3) tal-Liġi dwar it-Telekomunikazzjoni tas-16 ta’ Lulju 2004 (Ġurnal tal-Liġijiet [Dziennik Ustaw] tal-2018, il-punti 1954, 2245 u 2354 u tal-2019, il-punti 643 u 730), jiġi ordnat dan li ġej:
§ 1. 1. Ir-Regolament jistabbilixxi r-rekwiżiti tekniċi u operazzjonali għal riċevituri diġitali.
2. Ir-rekwiżiti msemmija fil-paragrafu 1 huma definiti fl-Anness għar-regolament.
§ 2. Ir-Regolament tal-Ministru għall-Amministrazzjoni u d-Diġitalizzazzjoni tas-7 ta’ Lulju 2015 dwar ir-rekwiżiti tekniċi u operazzjonali għal riċevituri diġitali (Ġurnal tal-Liġijiet tal-2017, il-punt 1092) huwa mħassar.
§ 3. Dan ir-Regolament għandu jidħol fis-seħħ fl-1 ta’ Diċembru 2019.

Il-MINISTRU GĦAD-DIĠITALIZZAZZJONI
Anness għar-Regolament tal-Ministru għad-Diġitalizzazzjoni ta’ ............ (punt …)
REKWIŻITI TEKNIĊI U OPERAZZJONALI GĦAL RIĊEVITURI DIĠITALI
1. Dispożizzjonijiet ġenerali
L-Anness jistabbilixxi r-rekwiżiti tekniċi u operazzjonali li għandhom jintlaħqu mir-riċevituri diġitali ta’ sinjali pprovduti minn netwerk ta’ distribuzzjoni terrestri bbażat fuq is-sistemi DVB-T u DVB-T2 użati għall-provvista ta’ kontenut awdjoviżiv u data oħra u servizzi addizzjonali. 
Għad-DVB-T, il-parametri tar-riċevitur diġitali ddefiniti f’ETSI TS 101 154 [15] bħala “vidjo H.264/AVC HDTV b’25 Hz, MPEG-2 Layer II u awdjo E-AC-3, għal Linja Bażi IRD li kapaċi tiddekowdja sa 1920 x 1080 ritratti bil-vidjo ta’ 25 Hz minsuġa jew 1280×720 ritratti bil-vidjo progressivi ta’ 50 Hz” intużaw bħala bażi.
[bookmark: _GoBack]Għad-DVB-T2, il-parametri tar-riċevitur diġitali ddefiniti fl-ETSI TS 101 154 [15] għal-livell 4.1 HDTV: 50 Hz HEVC HDTV ta’ 8 bits IRD (definizzjoni 1920x1080 p50, 1280x720 p50), SDTV livell 3.1 ta’ 8 bits u MPEG-2 Audio Layer II u awdjo E-AC-3 intużaw bħala bażi. Fil-każ ta’ riċevitur tat-televiżjoni li kapaċi jittrażmetti immaġni fid-definizzjoni ultragħolja (UHDTV), ir-riċevitur DVB-T2 huwa kompatibbli wkoll mal-format stabbilit fl-ETSI TS 101 154 [15] il-livell 5.14 bħala UHDTV IRD HEVC HDR Ewlieni Profil 10, Livell Ewlieni, u Livell Għoli, u Livell 5.1 għal UHDTV tad-definizzjoni 3840x2160 kif ukoll awdjo AC-4.
Is-sodisfazzjon tar-rekwiżiti stabbiliti f’dan ir-regolament ma jeskludix iż-żieda ta’ funzjonijiet oħra għar-riċevituri diġitali li jtejbu l-funzjonalità u l-użu tagħhom.
Il-parametri tekniċi mmarkati “fejn preżenti”; mhumiex obbligatorji, iżda jekk ikunu preżenti, għandhom jissodisfaw ir-rekwiżiti speċifikati.
2. Lista ta’ standards u dokumenti li ssir referenza għalihom
2.1.	Il-lista ta’ standards u dokumenti li ssir referenza għalihom fl-Anness:
[1]	PN-EN 50049-1:2003 Rekwiżiti għall-interkonnessjonijiet ta’ tagħmir elettroniku għall-konsumatur: konnettur tal-periteleviżjoni
[2]	PN-EN 50157-2-1:2002 Rekwiżiti għall-konnessjonijiet ta’ tagħmir elettroniku għall-konsumatur: Link AV - Parti 2-1: Il-qbil dwar il-kwalità tas-sinjal u l-għażla awtomatika tat-tagħmir tas-sors
[3]	PN-EN 50160:2010 Karatteristiċi tal-vultaġġ tal-elettriku pprovvdut min-netwerks tal-elettriku pubbliċi
[4]	PN-EN 60038:2012 vultaġġi standard CENELEC
[5]	PN-EN 60958-1:2010 Interfaċċa tal-awdjo diġitali - Parti 1: Ġenerali
[6]	PN-EN 61169-2:2007 Konnetturi tal-frekwenza tar-radju – Parti 2: Speċifikazzjoni sezzjonali - Konnetturi koassjali tal-frekwenza tar-radju tat-tip 9.52 
[7]	PN-EN 62216:2011 Riċevituri televiżivi diġitali terrestri għas-sistema DVB-T
[8]	PN-EN 62680-1:2016-03 Interfaċċi Universal Serial Bus għal data u trażmissjoni ta’ enerġija – Parti 2-1: Speċifikazzjoni tal-Universal Serial Bus, Reviżjoni 2.0 (TA 14)
[9]	PN-ETSI EN 300 468 Xandir bil-Vidjo Diġitali (DVB); Speċifikazzjoni għall-Informazzjoni tas-Servizz (SI) fis-sistemi DVB 
[10]	PN-ETSI EN 300 706 V1.2.1:2005 Speċifikazzjoni tat-Teletext Imsaħħaħ
[11]	PN-ETSI EN 300 743 V1.6.1:2019-04 TV Diġitali (DVB) – Sistemi ta’ sottotitoli 
[12]	PN-ETSI EN 300 744 Xandir bil-Vidjo Diġitali (DVB) – Struttura ta’ qafas, kanal ta’ kkowdjar u modulazzjoni għat-televiżjoni diġitali terrestri 
[13]	PN-ETSI EN 302 755 Xandir bil-Vidjo Diġitali (DVB) – Struttura ta’ frejm, ikkowdjar tal-kanali u modulazzjoni għal sistema tax-xandir tat-televiżjoni diġitali terrestri tat-tieni ġenerazzjoni (DVB-T2).
[14]	ETSI TS 100 289 V1.2.1 (2014-03) Xandir bil-Vidjo Diġitali (DVB); Appoġġ għall-użu tad-DVB Scrambling Algorithm verżjoni 3 fis-sistemi tax-xandir diġitali
[15]	ETSI TS 101 154 Xandir bil-Vidjo Diġitali (DVB); Speċifikazzjoni għall-użu ta’ Kkowdjar tal-Vidjo u l-Awdjo f’Applikazzjonijiet tax-Xandir ibbażati fuq il-Fluss tat-Trasport MPEG-2
[16]	ETSI EN 102 006 Xandir bil-Vidjo Diġitali (DVB); Speċifikazzjoni għall-Aġġornament tas-Softwer tas-Sistema fis-Sistemi DVB 
[17]	ETSI TS 102 366 Kompressjoni tal-Awdjo Diġitali (AC-3, Imsaħħa AC-3) Standard 
[18]	ETSI TS 102 796 TV bil-Broadband Ibridu
[19]	ETSI TS 103 190 Kompressjoni tal-Awdjo Diġitali (AC-4) Standard Parti 2: Awdjo immersiv u personalizzat
[20]	PN-ISO/IEC 8859-2:2001 Teknoloġija IT – settijiet ta’ karattri grafiċi kkowdjati ta’ byte uniku bi 8 bits– Alfabett Latin Nru 2
[21]	IEC 61937-3:2017 Awdjo Diġitali – Interfaċċa għal bitstreams tal-awdjo kodifikati PCM mhux lineari li japplikaw IEC 60958 Parti 3: Bitstreams PCM mhux lineari skont il-formats AC-3 u AC-3 imsaħħa
[22]	ISO/IEC 13818-3:1998 Teknoloġija tal-Informazzjoni – Ikkowdjar ġeneriku ta’ stampi li jiċċaqilqu u informazzjoni tal-awdjo assoċjata – Parti 3: Awdjo
[23]	Rakkomandazzjoni ITU-T H.264: Ikkowdjar avvanzat tal-vidjo għal servizzi awdjoviżivi ġeneriċi 
[24]	Rakkomandazzjoni ITU-T H.265 Ikkowdjar tal-vidjo ta’ effiċjenza għolja
[25]	ITU-R BT.2020 Valuri tal-parametri għal sistemi televiżivi ta’ definizzjoni ultragħolja għall-produzzjoni u l-iskambju ta’ programmi internazzjonali
[26]	ITU-R BT.2100 Valuri tal-parametri tal-immaġni għal televiżjoni ta’ firxa dinamika għolja għal użu fil-produzzjoni u l-iskambju ta’ programmi internazzjonali
[27]	Xandir bil-Vidjo Diġitali (DVB); Speċifikazzjoni għal Informazzjoni dwar is-Servizz (SI) f’sistemi DVB, Dokument DVB A038, Frar 2019
[28]	Sistema ta’ Protezzjoni tal-Kontenut Diġitali ta’ Wisa’ tal-Banda Għolja, Reviżjoni 1.3, 21 ta’ Diċembru 2006, Protezzjoni tal-Kontenut Diġitali LLC
[29]	Sistema ta’ Protezzjoni tal-Kontenut Diġitali ta’ Wisa’ tal-Banda Għolja, Immappjar HDCP sa HDMI, Reviżjoni 2.2, 13 ta’ Frar 2013, Protezzjoni tal-Kontenut Diġitali LLC
[30]	Interfaċċa Multimedjali b’Definizzjoni Għolja, Verżjoni 1.4a, Marzu 2010, Liċenzjar HDMI, LLC
[31]	Interfaċċa Multimedjali b’Definizzjoni Għolja, Verżjoni 2.1, Novembru 2017, Liċenzjar HDMI, LLC
[32]	Rekwiżiti Unifikati NorDig għad-Dekowders tar-Riċevitur Integrat għall-użu fil-kejbil, is-satellita, in-netwerks terrestri u dawk immaniġjati bbażati fuq l-IPTV, Rekwiżiti verżjoni 3.1 (27 ta’ Ottubru 2018)
2.2. 	Jekk il-lista msemmija fil-punt 2.1 ikun fiha referenza għal verżjoni speċifika tad-dokument (identifikata permezz tad-data tal-pubblikazzjoni, in-numru tal-edizzjoni, in-numru tal-verżjoni, eċċ) ma għandhomx jintużaw verżjonijiet sussegwenti ta’ dan id-dokument.
2.3.	Jekk il-lista msemmija fil-punt 2.1 ma jkunx fiha referenza għal verżjoni speċifika tad-dokument, għandha tintuża l-aħħar verżjoni tad-dokument.
2.4.	Id-dokumenti msemmija fit-taqsimiet [14]-[19] tal-punt 2.1 huma disponibbli fuq is-sit web tal-Istitut Ewropew tal-Istandards tat-Telekomunikazzjoni (ETSI) - www.etsi.org.
2.5.	Id-dokumenti msemmija fit-taqsimiet [21]-[22] tal-punt 2.1.huma disponibbli (b’tariffa) fuq is-sit web tal-Kummissjoni Elettroteknika Internazzjonali - www.iec.ch.
2.6.	Id-dokumenti msemmija fit-taqsimiet [23]-[26] tal-punt 2.1 huma disponibbli fuq is-sit web tal-Unjoni Internazzjonali tat-Telekomunikazzjoni (ITU) - www.itu.int.
2.7.	Id-dokumenti msemmija fit-taqsimiet [30]-[31] tal-punt 2.1 huma disponibbli fuq www.hdmi.org.
2.8.	Id-dokumenti msemmija fit-taqsimiet [28]-[29] tal-punt 2.1 huma disponibbli fuq www.digital-cp.com.
2.9.	Id-dokumenti msemmija fit-taqsimiet [1]-[13] u [20] tal-punt 2.1 huma magħmula disponibbli mingħajr ħlas fil-kmamar tal-qari tal-Kumitat Pollakk għall-Istandardizzazzjoni u fuq www.pkn.pl (b’tariffa).
2.10. 	Id-dokument imsemmi fit-taqsima [32] tal-punt 2.1 huwa disponibbli fuq www.nordig.org. 
2.11.	Id-dokument imsemmi fit-taqsima [27] tal-punt 2.1 huwa disponibbli fuq www.dvb.org.
3. Abbrevjazzjonijiet u akronimi
L-abbrevjazzjonijiet u l-akronimi użati f’dan l-Anness ifissru:
AC-3	Ikkowdjar tal-Awdjo Dolby 3 
AC-4	Ikkowdjar tal-Awdjo Dolby 4
API	Interfaċċa tal-Programmazzjoni tal-Applikazzjoni
AVC	Ikkowdjar tal-Vidjo Avvanzat
DVB	Xandir bil-Vidjo Diġitali 
DVB-T	Xandir bil-Vidjo Diġitali – Terrestri
DVB-T2	Xandir bil-Vidjo Diġitali – Terrestri tat-Tieni Ġenerazzjoni 
E-AC-3	Sistema tal-ikkowdjar tal-awdjo diġitali b’kanal multiplu li hija t-tisħiħ tas-sistema AC-3 (Ikkowdjar tal-Awdjo Msaħħaħ 3) 
eARC	Kanal ta’ ritorn tal-awdjo fl-HDMI li jservi sistemi tal-awdjo ta’ ġenerazzjoni ġdida (Kanal ta’ Ritorn tal-Awdjo Msaħħaħ)
FTA	Bla Ħlas – programmi mhux ikkowdjati disponibbli għal kulħadd
HbbTV	Servizz li jipprovdi kontenut multimedjali addizzjonali permezz tal-Internet (TV ta’ Banda Wiesgħa bix-Xandir Ibridu)
HDCP	Sistema ta’ Protezzjoni tal-Kontenut Diġitali b’Wisa’ tal-Banda Għolja 
HDMI	Interfaċċa Multimedjali b’Definizzjoni Għolja
HDR	Immaġni tal-Firxa b’Dinamika Għolja b’parametri stabbiliti fir-Rakkomandazzjoni ITU-R BT. 2100 [26] 
HDTV	TV b’Definizzjoni Għolja – 1280x720 u 1920x1080
HEVC	Ikkowdjar bil-Vidjo ta’ Effiċjenza Għolja
HFR	Rata ta’ Ffrejmjar Għolja – teknika ta’ trażmissjoni b’rati ta’ ffremjar ogħla fil-materjal tal-vidjo rrekordjat/imħaddem (100/120 frejm kull sekonda) 
HLG10	Sistema HDR li l-ispeċifikazzjoni tagħha hija inkluża fir-Rakkomandazzjoni ITU-R BT.2100 [26], b’definizzjoni ta’ grad ta’ kulur ta’ 10 bits f’konformità mar-Rakkomandazzjoni ITU-R BT.2020 [25] (Log Gamma Ibridu 10)
iDTV	IRD mgħammar b’displej tal-immaġni (sett tat-TV) 
IRD	Riċevitur integrat mgħammar b’dekowder integrat ta’ viżjoni u awdjo (Riċevitur/Dekowder Integrat), f’verżjoni STB jew iDTV
LCN	Numru tal-Kanal Loġiku
MPEG	Grupp ta’ Esperti ta’ Stampi li Jiċċaqilqu
MPEG-2 Audio Layer II	MPEG-2 format tal-kompressjoni tal-awdjo ddefinit fl-istandard ISO/IEC 13818-3: 1998 [22]
NIT	Tabella tal-Informazzjoni tan-Netwerk
OFDM	Frekwenza Ortogonali-Multiplazzjoni b’Diviżjoni
OSD	Displej Fuq Skrin
PLP	fluss waħdieni ta’ data fiżika b’modulazzjoni speċifika u kkowdjar (Physical Layer Pipe)
PQ10	Sistema HDR b’kont meħud tal-funzjoni ta’ perċezzjoni mhux lineari tal-viżjoni, li tippermetti l-kisba ta’ firxa wiesgħa ħafna ta’ livelli ta’ luminanza, li l-ispeċifikazzjoni tagħha tinsab fir-Rakkomandazzjoni ITU-R BT.2100 [26], b’definizzjoni ta’ grad ta’ kulur ta’ 10 bits f’konformità mar-Rakkomandazzjoni ITU-R BT.2020 [25] (Perceptual Quantiser 10)
SDT	Tabella tad-Deskrizzjoni tas-Servizz
SDTV	TV b’Definizzjoni Standard
SI	Informazzjoni dwar is-Servizz
SISO	Teknika ta’ trażmissjoni tal-kontenut bl-użu ta’ antenna tat-trażmissjoni waħda biss u rċevuta b’antenna tar-riċezzjoni waħda (Input Uniku Output Uniku)
SSU	Aġġornament tas-Softwer tas-Sistema
STB	Riċevitur diġitali mingħajr displej tal-immaġni (Set-Top Box)
TV	Televiżjoni
UHDTV	TV b’Definizzjoni Ultra-Għolja (3840x2160) 
UHF	Frekwenza Ultra-Għolja (300-3 000 MHz), mewġ ta’ deċimetri
USB	Universal Serial Bus 
UTF-8	Format tat-Trasformazzjoni Unicode ta’ 8 bits 
VBI	Intervall tal-Blanking tal-Vidio
VHF	 Frekwenza Għolja Ħafna (30-300 Mhz), mewġ metru
4. Kapaċità ta’ riċezzjoni
Riċevitur diġitali jippermetti r-riċezzjoni ta’ sinjali diġitali DVB-T u DVB-T2 ta’ parametri f’konformità ma’ PN-ETSI EN 300 744 [12] u PN-ETSI EN 302 755[13], trażmessi: fil-VHF (174-230 MHz) għal kanali b’wisa’ tal-banda ta’ 7 MHz u fil-UHF (470-790 MHz) għal kanali b’wisa’ tal-banda ta’ 8 MHz. It-tuner tar-riċevitur diġitali jissodisfa r-rekwiżiti stabbiliti fl-istandard PN-EN 62216: 2011 [7] u r-rekwiżiti li jifdal għal parti tar-riċevitur diġitali stabbilita fil-kapitolu 3.4 tal-istandard tar-Rekwiżiti Unifikati NorDig għad-Dekowders tar-Riċevitur Integrat għall-użu fil-kejbil, is-satellita, in-netwerks terrestri u dawk immaniġjati bbażati fuq l-IPTV [32].
5. Proċedura ta’ tfittxija ta’ banda
Riċevitur diġitali jippermetti tiftix awtomatiku permezz tal-firxa ta’ frekwenzi sħiħa disponibbli u t-tuning għall-istruttura ta’ qafas korretta DVB-T u DVB-T2, l-ikkowdjar tal-kanal u l-modulazzjoni, sabiex jiġi provdut il-fluss kollu tat-trasport għal moduli sussegwenti. Riċevitur tad-DVB-T2 jagħmilha possibbli li tiġi rċevuta trażmissjoni SISO bit-teknika OFDM bi u mingħajr l-użu ta’ kostellazzjonijiet inversi. Riċevitur diġitali jippermetti r-riċezzjoni ta’ trażmissjoni tad-DVB-T2 li tikkonsisti minn mill-inqas PLP wieħed. Id-dettalji tat-tuning jinħażnu fuq il-lista ta’ servizzi sabiex tkun permessa għażla ta’ malajr tal-fluss tat-trasport meħtieġ.
6. Aċċess għal servizzi
Riċevitur diġitali jipprovdi l-opzjonijiet li ġejjin:
1)	l-irċevuta ta’ programmi tat-TV Mingħajr Ħlas (Free-to-Air) (FTA);
2)	l-għażla ta’ kostitwent ta’ servizz tal-ħoss fil-każ tat-trażmissjoni ta’ ħafna elementi kostitwenti tal-ħoss fi ħdan servizz wieħed; il-kontroll mill-bogħod għandu buttuna għall-għażla ta’ kolonni sonori jew mekkaniżmu ieħor li jippermetti l-għażla faċli ta’ kolonna sonora; 
3)	l-għażla ta’ sottotitoli (teletext jew DVB) fil-format UTF-8;
4)	l-użu tat-teletext;
5)	l-ifformattjar tal-immaġni għal proporzjon tal-aspett ta’ 4 3 jew 16 9;
6)	l-użu tal-opzjoni ta’ kontroll mill-ġenituri tal-aċċess għall-programmi magħżula jew il-programmi tal-awdjo;
7)	l-aċċess tal-menu bil-Pollakk u l-istabbiliment tal-lingwa nazzjonali bħala dik Pollakka.
7. Navigatur tal-informazzjoni tas-servizz
Riċevitur diġitali huwa mgħammar b’navigatur tal-informazzjoni tas-servizz li jagħti l-aċċess lill-utent għall-informazzjoni bażika dwar is-servizzi u l-avvenimenti trażmessi fit-tabelli SI speċifikati fil-PN-ETSI 300 468 [9] u fid-Dokument DVB A038 [27], u jippermetti li l-utent jikkontrolla r-riċevitur. In-navigatur tal-informazzjoni ta’ servizz jippermetti l-wiri korrett ta’ ittri tal-alfabett Pollakk ikkowdjati f’konformità mal-PN-ISO/IEC 8859-2 [20].
8. Installazzjoni awtomatika
Riċevitur diġitali jagħmel użu mill-informazzjoni obbligatorja mit-Tabella tal-Informazzjoni tan-Netwerk (NIT) jew it-Tabella tad-Deskrizzjoni tas-Servizz (SDT) speċifikati fl-ETSI EN 300 468 [9] u d-Dokument DVB A038 [27] sabiex jiġġenera b’mod awtomatiku lista ta’ servizzi u jaġġornaha b’mod sussegwenti. Ir-riċevitur jopera l-LCN. Is-servizzi kollha li jinsabu li jkunu mmarkati bħala “viżibbli”; jitqiegħdu fuq il-lista ta’ servizzi skont in-numru LCN mogħti. F’każ ta’ nuqqas ta’ numru jew li n-numru jiġi rduppjat, is-servizz jitqiegħed fl-aħħar tal-lista. L-utent għandu l-opzjoni li jibdel l-ordni tas-servizzi jew joħloq il-lista tiegħu stess. Is-servizzi kollha mmarkati bħala “inviżibbli” jinżammu, iżda ma jintwerewx fuq il-lista ta’ servizzi disponibbli.
9. Kontroll tal-aċċess mill-ġenituri
Riċevitur diġitali jagħmilha possibbli li jiġi imblukkat l-aċċess għal programmi sħaħ jew kategoriji magħżula ta’ programmi jekk il-fluss ikun fih “deskrittur tal-klassifika tal-ġenituri (parental_rating_descriptor)”; speċifikat fil-PN-ETSI EN 300 468 [9].
10. Dekowder tas-sinjal tal-immaġni 
Dekowder tas-sinjal tal-immaġni jiddekwodja flussi tal-immaġni diġitali skont:
1)	Rakkomandazzjoni tal-ITU-T H.264 [23], bil-limitazzjonijiet stabbiliti fl-ETSI TS 101 154 [15] partijiet 5.6 u 5.7, għal riċevitur AVC ta’ 25 Hz H.264 li kapaċi jiddekowdja flussi tal-HP@L4 HDTV u l-MP@L3 SDTV;
2)	Rakkomandazzjoni tal-ITU-T H.265 [24], bil-limitazzjonijiet stabbiliti fl-ETSI TS 101 154 [15] parti 5.14 (HDTV), għal riċevitur b’8 bits ta’ 50 Hz HEVC HDTV (definizzjoni ta’ 1920x1080 p50, 1280x720 p50);
3)	Rakkomandazzjoni tal-ITU-T H.265 [24], bil-limitazzjonijiet stabbiliti fl-ETSI TS 101 154 [15], għal riċevitur tal-vidjo IRD b’8 bits ta’ 50 Hz HEVC HDTV kapaċi li jiddekowdja l-MP@L3.1, Livell Ewlieni (stabbilit fl-[24]) tal-flussi SDTV.
Fil-każ ta’ riċevitur integrat tat-televiżjoni diġitali (iDTV) kapaċi li jittrażmetti immaġni b’definizzjoni ultragħolja (UHDTV), f’konformità mar-Rakkomandazzjoni ITU-T H.265 [24], l-iddekowdjar tal-flussi minn profili (stabbiliti fl-[24]) – Profil ewlieni u Profil 10 Ewlieni; Livell Ewlieni u Livell Għoli — huwa meħtieġ: 
1)	HEVC UHDTV IRD bil-limitazzjonijiet stabbiliti fl-ETSI TS 101 154 [15], parti 5.14.3;
2)	 HEVC HDR UHDTV IRD bl-użu ta’ HLG10 u HEVC HDR UHDTV IRD bl-użu ta’ PQ10, bil-limitazzjonijiet stabbiliti fl-ETSI TS 101 154 [15], parti 5.14.4.
11. Dekowder tas-sinjal tal-ħoss
Dekowder tas-sijnal tal-ħoss jiddekowdja flussi tal-ħoss diġitali skont:
1)	 MPEG-2 Audio Layer II, bil-limitazzjonijiet stabbiliti fl-ETSI TS 101 154 [15], parti 6.1. 
2)	E-AC-3, f’konformità mal-ETSI TS 102 366 [17] u l-limitazzjonijiet li jinsabu fl-ETSI TS 101 154, parti 6.2 [15].
Fil-każ ta’ riċevitur integrat tat-televiżjoni diġitali (iDTV) kapaċi li jittrażmetti immaġni fid-definizzjoni ultragħolja (UHDTV), tinħtieġ il-kompatibilità mal-AC-4, f’konformità mal-ETSI TS 103 190 [19] u l-limitazzjonijiet li jinsabu fl-ETSI TS 101 154 [15], partijiet 6.6 u 6.7.
Id-dekowder tas-sinjal tal-ħoss juża metadata trażmessa fil-fluss E-AC-3 jew AC-4 biex tiġi standardizzata s-saħħa tal-vuċi, jiġi konvertit il-ħoss spazjali għall-ħoss stereofoniku jew biex jitħallat l-komponent tal-ħoss prinċipali ma’ oħrajn addizzjonali f’konformità mal-PN-ETSI EN 300 468 [ 9] l-Anness J.
Ir-riċevitur jippermetti lill-utent jippersonalizza r-riċezzjoni tal-ħoss bil-kontroll mill-bogħod tar-riċevitur:
1)	Jagħżel il-format tal-ħoss: 1.0, 2.0, 5.1, 5.1.2, 5.1.4;
2)	Jifhem aħjar id-djalogu;
3)	Iħallat il-ħoss addizzjonali (eż. ta’ kummentatur, deskrizzjoni tal-awdjo) mal-ħoss ewlieni, trażmess bħala ħoss ta’ oġġett.
Irrispettivament mis-sistema ta’ kkowdjar u n-numru tal-kanali tal-ħoss trażmessi, id-dekowder tas-sinjal tal-ħoss jipprovdi sinjal stereofoniku għall-output analogu tal-ħoss ta’ riċevitur diġitali (fejn preżenti), ħlief jekk ikunu qed jiġu trażmessi sinjal monofoniku jew żewġ sinjali. Id-dekowder imbagħad jibgħat is-sinjal monofoniku magħżul liż-żewġ kanali.
12. It-teletext u s-sottotitoli DVB
12.1.	It-teletext
Matul id-dekowdjar ta’ flussi ta’ ħoss, immaġni u data, ir-riċevitur diġitali fl-istess ħin jirrilaxxa data tat-teletext li tissodisfa r-rekwiżiti tal-istandard PN-ETSI EN 300 706 V1.2.1 [10] għal-livell 1.5, trażmess fil-forma ta’ pakketti f’konformità mal-istandard PN-ETSI EN 300 743 V1.6.1: 2019-04 [11]. It-teletext trażmess fi flussi diġitali huwa ddekowdjat fir-riċevitur kif ġej:
1)	minn dekowder intern, muri bħala Displej Fuq Skrin (OSD) jew
2)	fil-każ ta’ STB b’output analogu intern – bit-tqegħid tad-data fuq linji magħżula matul l-l-Intervall tal-Blanking tal-Vidjo (VBI) f’konformità mar-rekwiżiti tal-istandard ETSI EN 300 706 V1.2.1 [10] għal-livell 1.5.
12.2.	Sottotitoli DVB
Riċevitur diġitali jiddekowdja u juri sottotitoli trażmessi f’konformi mal-istandard ETSI EN 300 743 V1.6.1:2-2019-04 [11].
Id-dekowdjar tat-teletext u tas-sottotitoli DVB riċevuti fl-istess ħin huwa kkontrollat mill-utent.
13. HFR (jekk dan iseħħ fir-riċevitur)
Fil-każ ta’ riċevitur UHDTV li kapaċi juri immaġni permezz ta’ teknoloġija HFR, iddekowdjar tal-flussi minn profili (stabbiliti fir-Rakkomandazzjoni ITU [24]) – Profil ewlieni u Profil 10 Ewlieni; Livell Ewlieni u Livell Għoli – huwa meħtieġ: l-HEVC HDR UHDTV IRD bl-użu ta’ HLG10 u HEVC HDR UHDTV IRD bl-użu ta’ PQ10, bil-limitazzjonijiet stabbiliti fl-ETSI TS 101 154 [15], parti 5.14.5.
14. TV ta’ Banda Wiesgħa bix-Xandir Ibridu (HbbTV) 
Jekk riċevitur ikollu l-opzjoni li jkun konness mal-internet u jkollu funzjonijiet interattivi implimentati, dan jippermetti l-użu ta’ HbbTV u huwa kompatibbli ma’ tal-inqas il-Verżjoni 2.0.2 ta’ HbbTV, f’konformità mal-istandard ETSI TS 102 796 [18], Verżjoni V1.5.1 (2018-09) jew aktar riċenti. L-HbbTV huwa awtomatikament attiv fil-mument tax-xiri ta’ riċevitur diġitali jekk ikun ġie mgħammar b’dan is-servizz. Huwa meħtieġ sabiex l-utent ikun jista’ faċilment jixgħel u jitfi l-funzjoni tal-HbbTV.
Ir-riċevitur HbbTV jirċievi b’mod korrett u jwettaq applikazzjonijiet tal-programmazzjoni (API) kompatibbli mal-HbbTV f’konformità mal-istandard ETSI TS 102 796 [18], Verżjoni V1.5.1 (2018-09) jew aktar riċenti.
15. Aġġornament tas-softwer mill-bogħod
Riċevituri diġitali jippermettu aġġornamenti tas-softwer tas-sistema użati biex iżommu jew iżidu l-funzjonalità tas-softwer tar-riċevitur wara l-bejgħ tiegħu u l-aġġornament tal-verżjoni HbbTV (fejn preżenti). Il-metodu tat-twettiq ta’ aġġornament tas-softwer huwa f’idejn il-manifattur tar-riċevitur u jista’ jkun wieħed minn dawn li ġejjin:
1)	apparat tal-ħżin konness ma’ interfaċċa USB;
2)	permezz tal-internet (fil-każ ta’ riċevituri interattivi li jippermettu l-użu ta’ servizzi interattivi tat-TV permezz tal-internet);
3)	DVB-SSU f’konformità mal-ETSI TS 102 006 [16].
16. Interfaċċi ta’ riċevitur diġitali
16.1.	Interfaċċa ta’ sinjal ta’ frekwenza għolja:
Riċevitur diġitali huwa mgħammar b’sokit tal-input IEC wieħed f’konformità mal-PN-EN 61169-2:2007 [6]. L-impedenza tal-input hija ta’ 75 Ω.
16.2.	Interfaċċa diġitali
Riċevitur diġitali għandu output tat-tip A ta’ HDMI f’konformità mal-Interfaċċa Multimedjali b’Definizzjoni Għolja [30] assigurat b’sistema HDCP skont is-Sistema ta’ Protezzjoni tal-Kontenut Diġitali ta’ Wisa’ tal-Banda Għolja [28]. Fil-każ ta’ riċevitur integrat tat-televiżjoni diġitali li jippermetti d-displej ta’ immaġni fid-definizzjoni ultragħolja (UHDTV), l-Interfaċċa Multimedjali b’Definizzjoni Għolja, Verżjoni standard 2.1 [31] hija meħtieġa, bl-HDR u l-eARC kif ukoll il-kompatibilità mal-HDCP 2.2, f’konformità mas-Sistema ta’ Protezzjoni tal-Kontenut Diġitali ta’ Wisa’ tal-Banda Għolja, Immappjar HDCP sa HDMI, Reviżjoni 2.2 [29]. Ir-rekwiżit li jkun hemm sokit HDMI ma japplikax għal riċevituri b’displej tal-immaġni bi djagonal ta’ 30 ċm. jew inqas.
17. Tħaddim tar-riċevitur diġitali
1)	Vultaġġ: 230 V ±10 % skont PN-EN 60038:2012 [4];
2)	Frekwenza: 47-53 Hz skont PN-EN 50160:2010 [3].
